
Адказ на гэтае пытанне 
спрабуе знайсці “Тут і 
цяпер”.
Нагадаем, што ў першай 
частцы матэрыялу «ТіЦ» 
распавяла пра жонак 
Віктара Цярэшчанкі, 
Уладзіміра Някляева, 
Дзмітрыя Уса.

ВЯСЁЛЛЮ  
РАМАНЧУКА  
ПЕРАШКОДЗІЛІ ВЫБАРЫ

Сябры  кіраўніка  Цэнтра 
Мізэса  Яраслава  Раманчука 
доўгі  час  не  верылі,  што  вя
домы  эканаміст  не  жартуе 
наконт  магчымай  жаніцьбы. 
А  калі  пабачылі  яго  разам  з 
Алесяй,  зрабілі  адназначны 
вывад:  Слава  сапраўды  за
каханы,  такога  з  ім  яшчэ  не 
было.

“У маім разуменні першая 
лэдзі — гэта перш за ўсё ча-
лавек сваёй кар’еры, сваіх да-
сягненняў,  —  дзеліцца  сваімі 
меркаваннямі  Раманчук. 
—  Першая лэдзі павінна зай-
мацца тымі праектамі і на-
прамкамі, якія сама палічыць 
неабходнымі. Гэта ні ў якім вы-
падку не роля пры мужы, а не-
залежнае жыццё. Пратаколь-
ныя мерапрыемствы — гэта 
адна справа, а ўсё астатняе 
павінна выходзіць за рамкі 
сумных пратаколаў”.

Яраслаў  Раманчук  плануе 
сыграць  вяселле  пасля  выба
раў.

“Калі б гэта здарылася ця-
пер, то многія, напэўна, ска-
залі б: Раманчук спекулюе на 
такой святой тэме, як сям’я, 

і робіць усё для таго, каб пры-
цягнуць увагу да сваёй асобы, 
— распавядаў эканаміст у 
інтэрв’ю Еўрарадыё. — Таму 
мы з Алесяй вырашылі, што 
лепш, калі вяселле адбудзецца 
пасля таго, як выбарчая кам-
панія скончыцца”.

Паводле  Раманчука,  калі 
зоркі  сыдуцца  і  ён  выйграе 
выбары,  то  ягонае  вяселле 
“ператворыцца  ў  падзею  на
цыянальнага  маштабу.  І  усе 
мы  зможам  папрысутнічаць 
на цырымоніі прыблізна ў кра
савіку”.

А калі з выбарамі не атры
маецца,  можа,  шлюб  Раман
чука  застанецца  грамадзянс
кім?

“Не мае ніякага значэння, 
выйграю я выбары ці не — усё 
роўна ажанюся!”  —  упэўнена 
кажа Яраслаў.

ЗА МІЛАНУ МІХАЛЕВІЧ 
СОРАМНА НЕ БУДЗЕ

Прэтэндэнт  на  прэзідэнц
кую  пасаду  Алесь  Міхалевіч 
некалькі хвілін памаўчаў, калі 
пачуў пытанне аб тым, ці гато
ва ягоная жонка ўзяць на сябе 
ролю першай лэдзі.

“Нечаканае пытанне,  — 
адказаў  палітык,  крыху  паду
маўшы,  —  але роля першай 
лэдзі ў дзяржаве, безумоўна, 
павінна быць прыкметнай. 
Ёсць і пратакольныя мерап-
рыемствы, дзе жонка кіраўніка 
дзяржавы абавязкова павінна 
прысутнічаць — гэта нар-
мальна.  Першая лэдзі, на мой 
погляд, з’яўляецца перш за ўсё 
тварам краіны. Гэта частка 
іміджу дзяржавы”.

НЕ РАССТАНУСЬ
С КОМСОМОЛОМ

ДЗЯЎЧАТЫ 

ЧАМУ  
ВУЧНІ
МАЎЧАЦЬ

СУСТРЭЧА  
З ПАЛКОЎНІКАМ 

КВАЧКОВЫМ
У мінулую пятніцу адбылася 
сустрэча кіраўніка Беларусі 
А.Лукашэнкі і палкоўніка 
ГРУ Уладзіміра Квачкова, 
абвінавачанага калісьці ў 
замаху на жыццё Чубайса.

Сустрэча  прайшла  ў  за
крытым ад прэсы рэжыме.

Паводле  інфармацыі 
«Расійскай  службы  навін», 
пасля сустрэчы з беларускім 
кіраўніком Квачкоў выступіў 
на афіцэрскім сходзе, дзе за
явіў, што 

Расія  страціла  здольнас
ць  да  ўзброенай  абароны 
сваёй  дзяржаўнасці.  Страта 
гэтай  здольнасці  выкліка
на  “не  паразай  на  палях  бі
тваў,  а  здрадай  кіруючага 
дзяржаўнага  пласта».  Квач
коў  таксама  абвінаваціў 
першых  асоб  краіны  ва  ўс
таляванні  «ліберальнана
цысцкай дыктатуры». 

Уладзімір  Квачкоў  — 
палкоўнік  ГРУ  Генеральнага 
штаба  Узброеных  Сіл  Расіі  ў 
адстаўцы.

У  2005м  ён  быў  арышта
ваны  па  абвінавачанні  ў  за
маху  на  жыццё  кіраўніка  РАТ 
ЕЭС  Расіі  Анатоля  Чубайса.  У 
жніўні 2009га прысяжныя вы
неслі апраўдальны вердыкт.

Як  раней  паведамляла 
«Наша Ніва», слова Квачкову 
дала  беларуская  ўрадавая 
газета «Рэспубліка». Інтэрв’ю 
суправаджалася хвалебнымі 
водгукамі  пра  Квачкова  як 
«выдатнага  сем’яніна  і  пат
рыёта сваёй Айчыны». 

МІКОЛА БУГАЙ, NN.BY

 ПАДЗЕЯ

 
СУПРАЦЬ

ЧЫНОЎНІКАЎ

Заканчэнне на стар. 5

БЕЛАРУСКАЯ ГАЗЕТА

ЛЮБІМЫЯ ЖАНЧЫНЫ 
КАНДЫДАТАЎ У ПРЭЗІДЭНТЫ-2

Адзін кандыдат у прэзідэнты незалежна ад вынікаў гэтых 
выбараў паабяцаў ажаніцца!

Калі  ў  Беларусі  пасля  19  снежня  будзе  новы  кіраўнік 
дзяржавы,  то  якая  ў  нас  з’явіцца  першая  лэдзі?

СВЯТЛАНА КАЛІНКІНА,  
ЖУРНАЛІСТ:

 «ГЭТА СЯРЭДНЯВЕЧНЫЯ ПАДЫХОДЫ»
—  Нельга  змагацца  з  негатыўным  уплывам  інтэрнэту,  тэле

бачання, радыё, газет, часопісаў ці яшчэ нечага, бо тут ёсць не
калькі праблем. Першая: дзеці не павінны мець доступ да пар
насайтаў ці рэсурсаў падобнага кшталту. Але гэта павінна быць 
клопатам не дзяржавы, а бацькоў. І другая праблема — агульны 
ўзровень культуры грамадства. Бо нельга нешта забараніць. На 
самай  справе,  інтэрнэтрэсурсы  тэрарыстычнага  напрамку  ці 
тыя, якія прапагандуюць рэцэпты вырабу наркотыкаў, не нашы
мі ўладамі закрываюцца і не імі адсочваюцца. Ёсць больш моц
ныя дзяржавы і больш моцныя службы. Таму, як я разумею, про
ста падпісваючыся пад нейкую агульную праблему, што гучыць 
у свеце, нашы ўлады хочуць выкарыстаць сваё разуменне таго, 
якой павінна быць  інфармацыя  і чым людзі павінны цікавіцца, 
і такім чынам умяшацца ў інтэрнэт. Як мне здаецца, гэта сярэд
нявечныя падыходы да праблемы, якая ўзнікла ў век сучасных 
інфармацыйных тэхналогій. 

МАКСІМ КАПРАН, АРХІТЭКТАР: 

«ТОЛЬКІ ВЫХАВАННЕМ»
—  З  негатыўным  уплывам  можна  змагацца  толькі  выхаван

нем,  самаўдасканаленнем,  уласнай  фільтрацыяй  той  інфарма
цыі,  якую  спажываеш.  Тое  самае  тычыцца  і  дзяцей.  Трэба  ў  іх 
выхоўваць цікавасць да іншага жыцця — вось і ўсё. А тэхнічным 
чынам праблематычна абмежаваць. На кожны крок па абмежа
ванні знойдуцца дватры спосабы таго, як абысці абмежаванне. 

Тое, што “ляпаў” таварыш намміністра, — гэта чыстая дэмагогія. 
І што стаіць за ягонымі словамі, мне абсалютна няясна. Прагрэс 
не спыніць, як не спыніць і яго негатыўныя ўплывы.

ЮРЫ ХАШЧАВАЦКІ, КІНАРЭЖЫСЁР: 

«НЯХАЙ БУДЗЕ ПРЫ ЛУЧЫНЕ»
—  Можна  абрэзаць  электраэнергію  правайдарам  —  ня

хай будзе пры лучыне. Пры лучыне хрэн ты запусціш інтэрнэт! 
Калісьці  ў  Англіі  былі  такія  лудысты  —  ткачы,  якія  змагаліся  з 
машынамі і заміналі цывілізацыі ўсімі магчымымі сродкамі. А за
раз фарпост цывілізацыі — інтэрнэт. І нашы сучасныя лудысты 
будуць будуць змагацца з інтэрнэтам. 

СЕВЯРЫН КВЯТКОЎСКІ, ЖУРНАЛІСТ, БЛОГЕР: 

«ЯНЫ ДА КАНЦА НЕ РАЗУМЕЮЦЬ,  
ШТО ТАКОЕ ІНТЭРНЭТ»

—  Гэта  тое  самае,  што  змагацца  з  негатыўным  уплывам 
надвор'я. Можна на моры паставіць хвалярэзы ці ўзвесці ней
кую  дамбу.  Можна  ў  інтэрнэце  ўсталяваць  фільтры  на  пэўныя 
сайты. Але той, хто захоча, знойдзе абходны шлях. Можна і трэ
ба змагацца з распаўсюдам парнаграфіі. Можна і трэба змагацца 
з экстрэмісцкімі ці тэрарыстычнымі заклікамі,  і ва ўсім свеце з 
гэтым паспяхова змагаюцца. Карацей, змагацца трэба з крымі
налам. Але людзей, якія носяць у сваіх галовах крымінальныя за
думы, у кожным грамадстве не так і шмат. І з імі змагаюцца пра
ваахоўныя органы. А калі змагацца з палітычнай інфармацыяй? 
Закрыюць адзін сайт — з'явіцца іншы. Плюс сацыяльныя сеткі. 
Што, Facebook ці Livejournal забараніць? Са злачынцамі мусяць 
змагацца паліцыянты. А Міністэрства інфармацыі да гэтага зма
гання не мае абсалютна ніякага дачынення. У МУС ёсць аддзел, 
які  займаецца  гэтай  справай,  а  ў  Міністэрстве  інфармацыі  хай 
займаюцца сваёй. У мяне такое адчуванне, што многія людзі да 
канца не разумеюць, што такое інтэрнэт. Цікава, ці разумее на
меснік міністра ўсю спецыфіку гэтай стыхіі? Гэта праблема гене
рацыйная. Думаю, што большасць нашых чыноўнікаў высокага 
рангу, ад якіх шмат што залежыць у краіне, не могуць карыстац
ца інтэрнэтам нават на ўзроўні школьнікаў пятага класа.

Грамадства  варта  засцерагчы  ад 
негатыўнага  ўплыву  інтэрнэту.  Такое 
меркаванне  выказаў  намеснік  мініст
ра  інфармацыі  Аляксандр  Слабадчук 
на  пасяджэнні  круглага  стала  на  тэму 
“Беларускі сегмент сеткі інэрнэт: праб
лемы і перспектывы развіцця”.

Аляксандр  Слабадчук  адзначыў, 
што  за  апошнія  гады  інфармацыйныя 
тэхналогіі  ў  Беларусі  бурна  развіва
юцца,  і  ў  пацвярджэнне  таму  прывёў 
некалькі  характэрных  фактаў.  Так,  у 
2005  годзе  на  100  хатніх  гаспадарак 
прыпадала 13 камп’ютараў, а ў 2009м іх колькасць павялічы
лася да 40. Імкліва расце колькасць абанентаў сотавай сувязі: 
летась іх было каля 9,7 млн, што ў 2,5 разу больш, чым у 2005 
годзе. Колькасць карыстальнікаў інтэрнэту ў 2009 годзе скла
ла 4,5 млн, прычым 90% — гэта фізічныя асобы. Паводле да
ных Міжнароднага саюза электрасувязі, Беларусь знаходзіцца 
на  другім  месцы  пасля  Расіі  па  колькасці  карыстальнікаў  ін
тэрнэту  ў  разліку  на  100  чалавек.  “Гэта  патрабуе  выпрацоўкі 
прадметнага стаўлення дзяржавы да сеткі інтэрнэт, да развіц
ця нацыянальнага сегмента”, — сказаў Аляксандр Слабадчук і 
дадаў,  што  асабліва  важнае  рэгіянальнае  развіццё  інтэрнэту. 
Разам з тым, акрамя многіх пазітыўных аспектаў, інтэрнэт тоіць 
у  сабе  мноства  негатыўных  пагроз,  напрыклад,  распаўсюдж
ванне міжнароднага тэрарызму, наркатрафіку і да т.п. У сувязі 
з  гэтым  намеснік  міністра  лічыць  неабходным  выпрацаваць 
нарматыўную прававую базу, якая дазволіць засцерагчы гра
мадства ад негатыўнага ўплыву інтэрнэту.

 АФІЦЫЙНА

ЯК ТРЭБА ЗМАГАЦЦА З НЕГАТЫЎНЫМ 
УПЛЫВАМ ІНТЭРНЭТУ?

 Інтэрнэт ужо не аблытаць

Якой палітычнай сімволікай 
карыстаюцца пры зборы под-
пісаў патэнцыяльныя канды-
даты ў прэзідэнты? Вулічныя 
пікеты некаторых вылучэнцаў 
ад апазіцыі размяшчаюць на 
сваіх стэндах нацыянальную 
сімволіку бел-чырвона-бе-
лага колеру. Некаторыя — 
уласную сімволіку, распра-
цаваную адмыслова пад 
выбары. Яшчэ прысутнічаюць 
сцягі Еўразвяза і дзяржаўныя 
сцягі. А некаторыя пікеты 
ўвогуле не маюць палітычных 
сімвалаў.

ГОМЕЛЬШЧЫНА

НАЦЫЯНАЛЬНЫ СЦЯГ 
ЁСЦЬ. А ЧАМУ “ПАГОНІ” 
НЯМА?

У  Гомелі  большасць  збі
ральнікаў  подпісаў  не  ка
рыстаюцца  якіміколечы 
сімваламі.  Найчасцей  абы
ходзяцца  толькі  пераноснымі 
планшэтамі  з  партрэтамі  прэ
тэндэнтаў  збіральнікі  подпі
саў  за  Яраслава  Раманчука, 
Мікалая  Статкевіча.  Зрэдку 
з’яўляюцца  пікеты  са  штанда
рам  “Беларускай  хрысціянс
кай дэмакратыі” за Віталя Ры
машэўскага.

Вызначаюцца  ў  горадзе 
сваімі  сімваламі  найперш  пі
кеты  за  Уладзіміра  Някляева. 
На  пляцоўцы  ля  ўнівермага 
“Гомель”  узвышаюцца  бел
чырвонабелы  нацыянальны 
сцяг,  белы  сцяг  з  камбінава
ным  надпісам  «Zа  НякляеVа» 
і  зеленаваты  сцяг  ягонай  жа 
кампаніі “Гавары праўду”.

Гаворыць  спадар  Яўген, 
сябра  ініцыятыўнай  групы 
Уладзіміра Някляева:

“Вельмі важна выкарыстоў
ваць  сімвалы.  Шмат  людзей 
падыходзяць,  бо  бачаць  іх 
здалёк.  Выходзяць  з  аўтобу
саў  на  прыпынках  адмыслова 
для таго, каб паставіць подпіс. 
Хачу  сказаць,  што  вось  гэты 
стэрэатып — людзі палохаюц
ца  белчырвонабелага  сцяга 
—  быў  хіба  што  першыя  два 
дні.  Адзіндва  чалавекі  пады
ходзілі  з  такой  правакацыяй: 
што  гэта  ў  вас  бэнээфаўскі 
сцяг вісіць?

Апошні  тыдзень  сцяг  пад
няты,  людзі  яго  бачаць  і  не 

ўспрымаюць  яго  як  нейкі 
бэнээфаўскі  ці  яшчэ  які.  Яны 
падыходзяць і бачаць, што мы 
збіраем подпісы за кандыдата 
ў прэзідэнты, за нешта новае. 
У іх сцяг атаясамліваецца ўжо 
з пераменамі, з надзеяй на не
шта лепшае”.

Побач  спадарыня  Галіна 
збірае подпісы за Андрэя Сан
нікава.  Звычайна  каля  пікета 
за  Саннікава  вісіць  сіні  штан
дар  Еўразвяза,  але  сёння  яго 
няма.

Спадарыня  Галіна:  “Сімвал 
у нас ёсць, але ён у напарніка 
Аркадзя, у якога сёння выхад
ны. Сцяг у нас еўрапейскі — за 
еўрапейскую Беларусь”.

ВІЦЕБШЧЫНА

СЦЯГ — ПРЫКМЕТА 
ПІКЕТА АПАЗІЦЫЙНАГА 
ВЫЛУЧЭНЦА

У  Віцебску  нацыянальную 
сімволіку  першымі  пачалі  вы
карыстоўваць  прадстаўнікі 
ініцыятыўнай групы Віталя Ры
машэўскага.  Збіральнікі  под
пісаў  выходзяць  у  горад,  на
кінуўшы  белчырвонабелыя 
сцягі на плечы і замацаваўшы 
іх  на  грудзях  значком  з  пар
тыйнай сімволікай.

Гэткая ж сімволіка прысут
нічае  і  ў  афармленні  пікетаў, 
падкрэслівае  збіральніца 
подпісаў,  віцебская  каарды
натарка  партыі  БХД  Таццяна 
Севярынец:

“На  блакітным  тле  жоўтая 
віфлеемаўская  зорка  і  надпіс 
“Беларуская  хрысціянская 
дэмакратыя“.  Гэта  не  проста 
назва  партыі,  гэта  яшчэ  і  сло
ган нашай кампаніі. А сцяг мы 
пачалі выкарыстоўваць амаль 
адразу,  і  стаўленне  было  роз
нае. Нехта падыходзіў  і казаў: 

“Вось  даў  бы  подпіс,  але  гэты 
сцяг ненавіджу, таму не дам!” 

Нацыянальныя  сцягі  на 
пікетах па зборы подпісаў вы
карыстоўваюць  ініцыятыўныя 
групы Рыгора Кастусёва. 

Подпісы за вылучэнне Але
ся  Міхалевіча  таксама  збіра
юць  пад  белчырвонабелым 
сцягам. Так было, да прыкладу, 
у мінулую суботу, калі ў горад 
прыязджаў сам патэнцыяльны 
кандыдат.

Але самы, бадай, незвычай
ны  сімвал  выкарыстоўваюць 
віцебскія  збіральнікі  подпісаў 
за  Мікалая  Статкевіча.  Эмбле
ма еўрапейскіх сацыялдэмак
ратаў уяўляе сабой стылізава
ны малюнак ружы, заціснутай 
у далоні. Таму збіраць подпісы 
ўдзельнікі  пікета  выходзяць  з 
вялізнай  чырвонай  штучнай 
ружай  —  каля  паўтара  метра 
вышынёй.

МАГІЛЁЎШЧЫНА

ХТО НЕ МАЕ СІМВОЛІКІ, 
ТОЙ ШКАДУЕ

Белчырвонабелыя  сцягі 
прыкметна  ажывілі  гарадскі 
ландшафт  перадвыбарнага 
Магілёва. Там, дзе яны луналі, 
гучалі спрэчкі ды падзякі. Тыя, 
хто не меў такіх сцягоў, шкада
валі.

Першай у Магілёве белчы
рвонабелую  сімволіку  пача
ла  публічна  выкарыстоўваць 
ініцыятыўная  група  Рыгора 
Кастусёва.  Рэакцыя  людзей 
на  з’яўленне  нацыянальнага 
беларускага  сцяга  пасля  пят
наццацігадовай  забароны  
розная,  адзначае  фронтаўскі 
актывіст Віталь Макаранка:

“Частка  рэагуе  даволі  ста
ноўча,  некаторыя  нават  пад
зяку  выказваюць,  маўляў,  мы 
вяртаем  белчырвонабелы 

сцяг у публічнае жыццё. Людзі 
ж больш сталага веку, ды і не
каторыя  маладзёны,  замбіра
ваныя  прапагандай,  ставяцца 
варожа — маўляў, гэта фашыс
тоўскі  сцяг.  Для  іншых  гэты 
сцяг — сцяг усёй апазіцыі”.

Сябра  ініцыятыўнай  групы 
Алеся  Міхалевіча  Юры  Стука
лаў  шкадуе,  што  белчырво
набелага  сцяга  не  было  на  іх 
пікетах. 

Пад  сваім  сцягам  правяла 
ўсю  кампанію  збору  подпі
саў  у  Магілёве  ініцыятыўная 
група  Някляева.  Белы  сцяг  з 
надпісам “За Някляева” — ад
зіны, які бачылі выбаршчыкі ў 
спальных раёнах Магілёва.

ГАРАДЗЕНШЧЫНА

КАМПАНІЯ Ў РЭГІЁНЕ — 
БЕЗ НАЦЫЯНАЛЬНЫХ 
СІМВАЛАЎ

Гарадзеншчына — адзіны 
рэгіён,  дзе  сёлета  падчас 
збору подпісаў на пікетах не 
луналі  белчырвонабелыя 
сцягі.  Збіральнікі  подпісаў 
за  апазіцыйных  кандыдатаў 
пасвойму  тлумачаць  адсут
насць  нацыянальных  сімва
лаў.

Што  датычыць  сімволікі 
кандыдата ад АГП, то каарды
натар па Гарадзеншчыне Юры 
Істомін кажа, што ўсе збіраль
нікі маюць накідкі з лагатыпам 
кампаніі — рамонак у зялёна
жоўтых  колерах.  Гэта  нешта 
новае.  А  што  да  нацыяналь
ных  сімвалаў,  то  Юры  Істомін 
лічыць,  што  гэта  не  кампанія 
адраджэння  нацыянальных 
сімвалаў:  яна,  маўляў,  мае 
іншы характар:

“Мы  іх  не  выкарыстоўвалі 
таму,  што  найперш  скіраваны 
на выбаршчыкаў, а яны ў боль
шасці не гавораць пабеларус
ку, на жаль. І потым, мы рабілі 
сваю сімволіку для кандыдата, 
а не для партыі. Таму яна ў нас 
распрацавана непасрэдна пад 
выбары”.

Актывіст збору подпісаў за 
Рыгора  Кастусёва  ад  партыі 
БНФ  Максім  Губарэвіч  кажа, 
што  ў  іх  не  было  магчымасці 
размясціць  сцягі  на  пікетах, 
але  нацыянальная  сімволіка 
прысутнічала  на  плакатах,  на 
кожным  бэйджыку  збіральні
ка подпісаў таксама ёсць герб 
“Пагоня”:

РАДЫЁ СВАБОДА

ВЫБАРЫ І ПАЛІТЫЧНЫЯ СІМВОЛІКА

Сацыял-дэмакраты збіраюць подпісы з ружай.

Парадоксы жыцця

“Не расстанусь с ком-
сомолом, буду вечно 
молодым”, — пад такім 
дэвізам прайшла сустрэча 
Аляксандра Лукашэнкі з 
удзельнікамі акцыі “Пы-
танне прэзідэнту”.

Гэтую кампанію БРСМ ладзіў 
увесну.  Аднак  сустрэча  Аляк
сандра  Лукашэнкі  з  удзельні
камі  акцыі  адбылася  толькі  22 
кастрычніка.

Цікава,  што  вучні  не  надта 
імкнуліся  турбаваць  кіраўніка 
краіны сваімі пытаннямі. Як па
ведамляла ў красавіку “Еўрара
дыё”,  школьнікі  баяліся  браць 
удзел у згаданай акцыі. Пра гэта 
распавяла  берасцейская  на
стаўніца, вучні якой казалі: “Калі 
б можна было падпісаць пытан
не псеўданімам, мы б шмат пра 
што спыталіся. А раптам нас па
садзяць?”

Тых, хто не спужаўся задаць 
пытанне Лукашэнку, набралося 
менш за 3 тысячы.

“Гэта  крайне  мала,  улічва
ючы,  што  акцыяй  ахапілі  ўсе 
школы  краіны,  —  піша  ў  сваім 
блогу журналіст Глеб Лабадзен
ка.  —  Плюс  калі  ўлічыць,  што 
БРСМ хваліцца, што ў  іх больш 
за  500  тысяч  членаў.  Атрымлі
ваецца,  пытанне  задаў  толькі 
кожны  166ты?  Я  думаю,  і  гэта 
хлусня.  Паездзіўшы  па  краіне 
(якраз калі праходзіла гэтая ак
цыя),  я  спецыяльна  заглядаў  з 
ліхтарыкам на мабільніку ў кож
ную  скрынку.  Пустата!  Дзеці 
баяліся пісаць — "ці мала што". 
Выглядае, што і гэтыя 3000 (калі 
яны,  зразумела,  ёсць)  пісаліся 
пад дыктоўку настаўнікаў”.

На  карысць  гэтай  версіі 
сведчыць  і  тое,  што  ўдзельнікі 
акцыі  размеркаваліся  па  краі
не  неаднародна.  Амаль  пало
ва  пытанняў  (44%)  прыйшла  з 
Віцебскай  вобласці.  Гэта  ў  3,5 
разу больш, чым з Мінска (13%) 
і ў 9 разоў больш, чым з Гарад

зеншчыны (5%)! Выглядае, што 
тамтэйшыя  ідэолагі  шчыравалі 
значна лепш за сваіх калег з ін
шых рэгіёнаў.

Урэшце  60  найбольш  над
зейных  вучняў  прывезлі  да 
Лукашэнкі,  а  той  распавёў  пра 
сваё  бачанне  нашай  “светлай 
будучыні”.

Галоўная радасць напаткала 
дзяўчынак.  Кіраўнік  дзяржавы 
паведаміў,  што  яны  павінны 
нарадзіць,  прынамсі,  па  тры 
дзіцяці.  Аб  тым,  каму  павінны, 
Лукашэнка  не  ўдакладніў.  За

тое чарговы раз паабяцаў, што 
сем’і,  у  якіх  будзе  “45  дзяцей”, 
дзяржава  заахвоціць  бясплат
най  кватэрай.  Раней,  у  2006 
годзе,  такія  абяцанкі  даваліся 
бацькам,  якія  наважацца  мець 
траіх дзяцей. Дэвальвацыя...

Таксама  Лукашэнка  давёў, 
што жанчынам давярае больш, 
чым  мужыкам,  бо  першыя 
больш адказныя, больш акурат
ныя  і  менш  карумпіраваныя. 
(Цікавае  назіранне,  калі  спрае
цыраваць яго на самога кіраўні
ка дзяржавы.)

Хлопцам  жа  Лукашэнка  па
раіў  абавязкова  прайсці  праз 
войска.  “Я  не  ўяўляю  і  не  разу
мею, што гэта за малады чалавек, 
які не паслужыў у войску. У вой
ску  трэба  служыць,  калі  хочаш 
быць сапраўдным мужыком”, — 
лічыць першая асоба дзяржавы.

Але  ж  галоўным  “універсі
тэтам”  у  жыцці  Лукашэнкі  быў 
камсамол.  Той  арганізацыі, 
паводле  кіраўніка  Беларусі, 
былі  ўласцівы  і  бязглуздзіца, 
і  фармалізм,  і  іншыя  грахі. 
Таму  вельмі  цікавае  наступнае 
прызнанне  прэзідэнта:  “Гады, 
праведзеныя ў камсамоле, для 
мяне  проста  так  не  прайшлі. 
Калі б я не працаваў у камсамо
ле  ў  свой  час,  то,  мабыць,  і  не 
стаў бы прэзідэнтам…”.

Шмат чаго яшчэ пачулі пры
сутныя з вуснаў Лукашэнкі. Але 
паза  межамі  той  аўдыторыі 
большасць  маладых  ставіцца 
досыць скептычна да падобных 
акцый.  Цікава,  што  сярод  тых, 
хто  задаваў  пытанні  Лукашэн
ку,  88%  былі  школьнікамі,  8% 
— навучэнцамі сярэдніх спецы
яльных  устаноў  і  толькі  4%  — 
студэнтамі. Такі расклад можна 
патлумачыць,  прыгадаўшы 
анекдот  тых  часоў,  калі  на  ад
най шостай частцы сушы пана
валі КПСС ды камсамол:

“На  занятиях  по  политин
формации  Вовочка  читает 
стихотворение  собственного 
сочинения.

А у нас намедни кошка
Родила троих котят.
Котята подросли немножко,
И двое в партию хотят.
— Отлично, Вовочка! — го

ворит учительница. — Но поче
му только двое хотят в партию?

— А третий уже прозрел...
ВАЛЯНЦІН СЫЧ

Беларускія ўлады пачалі 
падрыхтоўку да другога 
выпуску еўрааблігацый, 
размяшчэнне якога можа 
адбыцца ў канцы гэтага года 
ці ў пачатку 2011-га.

Згодна з пастановай Саўміна 
№ 1542 ад 22 кастрычніка 2010 
года,  сума  выпуску  еўраабліга
цый з тэрмінам звароту не менш 

за 5 гадоў складзе $1 мільярд.
Дакументам ухвалены пра

екты  дакументаў  па  размяш
чэнні выпуску. У прыватнасці, 
кампанія  White  And  Case  LLP 
(ЗША)  выступіць  юрыдычным 
кансультантам  па  англій
скім  праве;  Лонданскі  філіял 
Deutsche  Bank  AG  —  плацёж
ным  агентам  і  агентам  па  ліс
тынгу;  Sterling  Financial  Print 

Ltd. — друкаваным агенцтвам.
Арганізатарамі  другога  вы

пуску  еўрааблігацый  выступя
ць тыя ж банкі, якія бралі ўдзел 
у  размяшчэнні  дэбютнага  вы
пуску  еўрабондаў:  лонданскія 
філіялы BNP Paribas  і Deutsche 
Bank AG, Royal Bank of Scotland 
PLC, ААТ «Ашчадбанк Расіі».

Дэбютны  выпуск  беларус
кіх еўрааблігацый быў правед

зены двума траншамі ў жніўні 
гэтага года, у выніку чаго Бела
русь прыцягнула $1 мільярд.

Варта  адзначыць,  што 
першапачаткова  беларускія 
ўлады  планавалі  выйсці  на 
міжнародны  рынак  з  другім 
выпускам  еўрабондаў  не  ра
ней за сярэдзіну 2011 года.

Аднак  праблемы  з  паступ
леннем у краіну валютнай вы
ручкі прымусілі ўлады значна 
паскорыць свае планы.

AFN.BY

ДРУГІ ВЫПУСК ЕЎРАБОНДАЎ НЕ ЗА ГАРАМІ

ЧАМУ Ў ВУЧНЯЎ НЯМА 
ПЫТАННЯЎ ДА ЛУКАШЭНКІ?

Акцыі кшалту “Пытанне прэзідэнту” лепш за ўсіх атрымлі-
ваюцца ў вядомага Чавеса

Жонку  Міхалевіча  завуць 
Мілана. І яна, як высветлілася, 
не  вельмі  любіць  публічнае 
жыццё.

“Я ўжо шмат разоў казаў, 
што нармальная жонка павін-
на быць супраць таго, каб муж 
займаўся вялікай палітыкай, ба-
лаціраваўся ў прэзідэнты, — вы-
казвае думкі па тэме Міхалевіч. 
— Што тычыцца Міланы, то 
яна паважае мой выбар. Але я лічу 
нармальным, калі жонка хоча, 
каб муж часцей бываў дома і не 
быў у раз’ездах з ранку да ночы”.

Жонка  Алеся  Міхалевіча 
ведае некалькі замежных моў.

“Колькі дакладна, зараз не 
скажу, але пяць як мінімум, 
— распавядае палітык. —  Ду-
маю, што не будзе праблем са 
стварэннем добрага ўражан-
ня за мяжой”.

У шлюбе Алесь з Міланай з 
1999 года. Зараз Мілана ў адпа
чынку: “У нас маленькае дзіця”, 
— тлумачыць Міхалевіч.

Яшчэ Мілана Міхалевіч пра
цуе над дысертацыяй.

НАСТА РЫМАШЭЎСКАЯ 
ЯШЧЭ ДА ШЛЮБУ 
БЫЛА “ПАЛІТЫЧНА 
ПАДКАВАНАЯ”

Малады палітык Віталь Ры
машэўскі  лічыць  прыкладна 

так, як і Раманчук: першая лэд
зі павінна сама вызначыцца са 
сваёй роляй у грамадстве.

“Спадзяюся, што калі ста-
ну кіраўніком дзяржавы, жонка 
і надалей будзе падтрымліва-
ць мяне і падзяляць палітыч-
ныя погляды, — гаворыць Ры
машэўскі.  —  Безумоўна, жонкі 
кіраўнікоў дзяржавы павінны 
адыгрываць істотную ролю ў 
развіцці краіны. Думаю, Наста 
на гэтым месцы будзе годнай 
прадстаўніцай Беларусі як 
па-за межамі, так і ўнутры 
краіны”.

Віталь Рымашэўскі не ўтой
вае,  што  на  плячах  ягонай 
жонкі трымаецца ўвесь быт.

“Напэўна, як і любая іншая 
жанчына, Наста нясе ўвесь 
цяжар сямейнага жыцця і пад-
трымлівае мяне, калі гэта 
неабходна, як сапраўдная бе-
ларуская жанчына, — дзеліц
ца Рымашэўскі. — Я разумею, 
што апошнія гады для яе не 
самыя лёгкія, бо так склала-
ся, што ў мяне вельмі шмат 
працы, не хапае часу нават 
на звычайны штогадовы ад-
пачынак. А наконт паліты-

кі… Я добра ведаю палітыч-
ныя перакананні сваёй жонкі. 
Яны былі ў яе яшчэ да таго, 
як мы пабраліся шлюбам. 
Яна чалавек шчыры, нацы-
янальна свядомы, хрысціянка 
і сапраўдны патрыёт сваёй 
краіны. Наста таксама пры-
мала і прымае ўдзел у працы 
беларускай хрысціянскай дэ-
макратыі. І не толькі таму, 
што яна — мая жонка, але і 
таму, што ў яе такая гра-
мадзянская пазіцыя. Яна 
была актыўнай удзельніцай 
моладзевых аб’яднанняў. Так 
што ў гэтым сэнсе ў маёй 
сям’і праблем няма: жонка 
мяне падтрымлівае ў тым, 
што палітыкай займацца 
трэба”.

Цяпер  Наста  Рымашэўская 
знаходзіцца  ў  адпачынку  па 
доглядзе дзіцяці. Раней праца
вала вядучым архівістам Бела
рускага нацыянальнага архіва 
літаратуры і мастацтва.

“Гэты архіў, дарэчы, месціц
ца ў касцёле святога Язэпа, за 
вяртанне  якога  мы  змагаем
ся”,  —  удакладняе  Віталь  Ры
машэўскі.

СТАТКЕВІЧ УТОЙВАЕ 
АСАБІСТАЕ

Яшчэ адзін з палітыкаў, Мі
кола  Статкевіч,  які  замахнуў
ся  на  прэзідэнцкае  крэсла, 
гаворыць,  што  цяпер  для  яго 
пытанні  пра  першую  лэдзі  не 
стаяць на першым плане.

“На жаль, у Беларусі няма 
выбараў, — рашуча кажа Міка
лай  Віктаравіч.  —  Выбары пе-
ратвораны ў цырк. І кандыда-
там наканавана роля клоунаў 
у гэтым цырку. Мая асноўная 
мэта на гэтых выбарах — 
вярнуць беларускаму народу 
годнасць, вярнуць права выбі-
раць уладу. А фантазіраваць 
на тэму таго, што стану 
прэзідэнтам і ўсіх ашчасліў-
лю, — гэта значыць падыгры-
ваць цырку Лукашэнкі”.

Ад  любых  іншых  пытан
няў,  якія  так  ці  інакш  тычац
ца  прыватнага  жыцця,  спа
дар  Статкевіч  прынцыпова 
ўхіліўся.

“Я  магу  казаць  пра  пенсіі, 
заробкі  —  гэта  самае  важнае 
сёння”, — кажа Статкевіч.

МАРЫНА МІТ

Заканчэнне.   
Пачатак на стар. 1 ЛЮБІМЫЯ ЖАНЧЫНЫ 

КАНДЫДАТАЎ У ПРЭЗІДЭНТЫ-2

Прадстаўнікі тых 10 канды-
датаў у прэзідэнты, якія ўжо 
набралі неабходныя 100 ты-
сяч подпісаў, пачалі здаваць 
падпісныя лісты на праверку 
ў тэрытарыяльныя раённыя 
выбарчыя камісіі. 

І  тут  адразу  пачалі  ўзнікаць 
праблемы.  Шмат  дзе  камісіі  ад
маўляюцца выдаваць распіскі пра 
атрыманне лістоў з подпісамі.

Патэнцыяльны  кандыдат  у 
прэзідэнты Мікола Статкевіч 
кажа,  што  ягоная  ініцыятыў
ная група здае падпісныя ліс
ты толькі ў абласных цэнтрах. 
Ён  тлумачыць,  што  вымусіла 
яго спыніць гэтую працэдуру ў 
меншых гарадах і райцэнтрах:

“Калі  пачалі  здаваць  у 
больш  дробных  гарадах,  то 
высветлілася такая акалічнас
ць. (Я пасля разабраўся, у чым 
тут  справа.)  Сярод  ночы  раз

даецца  тэлефонны  званок,  і 
грубы голас пытаецца: “Вы на
самрэч за гэтага апазіцыянера 
Статкевіча  распісаліся  ці  не?” 
Пайшла  такая  пагалоска,  і  ў 
тых  гарадах  сталі  радзей  ад
чыняць  дзверы.  Людзі  пачалі 
баяцца. 

Сакратар ЦВК Мікалай Ла-

завік кажа: асноўная нагрузка 
пры падліку галасоў прыпадае 
на раённыя выбарчыя камісіі:

“Тут  нейкі  працэнт  под
пісаў  будзе  забракаваны.  З 
раёнаў  даныя  пойдуць  у  воб
ласць, з абласцей інфармацыя 
паступіць  у  Цэнтральную  ка
місію.  Ну  а  мы  ўжо  падлічым 

па  сямі  рэгіёнах  рэспублікі  і 
тады зможам канкрэтна сказа
ць, колькі кожны патэнцыяль
ны  кандыдат  сабраў  подпісаў 
па ўсёй Беларусі”.

Сёння  стала  вядома,  што 
давядзецца  правяраць  якасць 
збору  подпісаў  як  мінімум  дзе
сяці  ініцыятыўных  груп.  Віцебс
кі  прадпрымальнік  Уладзімір 
Правальскі і дырэктар мінскага 
таварыства  з  дадатковай  ад
казнасцю  “Трывіум”  Дзмітрый 
Ус  заявілі,  што  іх  ініцыятыўныя 
групы сабралі па 100 тысяч под
пісаў выбаршчыкаў. 

Сама  менш  100  тысяч  под
пісаў  неабходна  для  рэгістра
цыі кандыдатам у прэзідэнты. 
Раней пра тое, што адпаведны 
рубеж  ужо  ўзяты,  заяўлялі  ў 
ініцыятыўных  групах  Аляк
сандра  Лукашэнкі,  Уладзіміра 
Някляева,  Яраслава  Раманчу
ка,  Андрэя  Саннікава,  Віктара 
Цярэшчанкі,  Алеся  Міхалеві
ча, Міколы Статкевіча, Рыгора 
Кастусёва.

УЛАДЗІМІР ГЛОД

ВЫБАРЫ-2010

ПАДПІСНЫЯ ЛІСТЫ ПАНЕСЛІ НА ПРАВЕРКУ

Шмат што залежыць цяпер ад нашага Цэнтрвыбаркама

ПРАРЫЎ У ЭЛІТУ
Можа, да таленавітых дзяў

чат  прычапілася  зорная  хва
роба?  Не,  іх  незадавальненне 
абсалютна абгрунтаванае.

Жаночая  баскетбольная 
зборная  —  самая  паспяховая 
ў  краіне  сярод  гульнявых  ві
даў.  Каманда  пад  кіраўніцтвам 
Анатоля  Буяльскага  імкліва  ўз
нялася  з  другога  еўрапейскага 
дывізіёна  ў  лік  наймацнейшых 
на  кантыненце:  на  чэмпіянаце 
Еўропы2007 беларускі нечака
на  для  канкурэнтаў  заваявалі 
бронзавыя медалі. У наступным 
годзе  наша  зборная  здабыла 
алімпійскую  вакансію,  а  на  пе
кінскай  Алімпіядзе  ўвайшла 
ў  шасцёрку  лепшых.  У  2009м 
беларускі  зноў  змагаліся  за 
еўрамедалі, але матч за 3 месца 
прайгралі. Тым не менш яны ат
рымалі магчымасць стартаваць 
на чэмпіянаце свету.

У  Чэхіі  дзяўчаты  гулялі  цу
доўна,  самааддана  змагаліся 
за  ўзнагароды.  Нават  разгра
мілі  аднаго  з  фаварытаў  тур
ніру  —  каманду  Расіі  (70:53). 
У  паўфінальным  супрацьста
янні з гаспадынямі чэмпіянату 
асноўны  час  сустрэчы  не  вы
значыў пераможцу, а ў дадат
ковай  пяціхвілінцы  арбітры 
бессаромна дапамаглі чэшкам 
выйсці ў фінал. Па выніках тур
ніру  гамяльчанка  Алена  Леў
чанка  была  названа  лепшай 
цэнтравой ды ўключана ў сім
валічную зборную свету.

СЦІПЛЫЯ ПРЭМІЯЛЬНЫЯ
У  Мінску  кожная  з  12ці 

баскетбалістак  атрымала 

ад  Міністэрства  спорту  і  ту
рызму  прэміяльныя  ў  паме
ры  каля  14  мільёнаў  рублёў 

(прыкладна  3,5  тысячы  еўра). 
Амаль  адразу,  не  паспеўшы 
адпачыць, большасць дзяўчат 
раз’ехаліся  па  сваіх  клубах, 
далучыўшыся  да  штодзённай 
працы.

Відавочна,  што  бонусы  за 
выдатнае выступленне на чэм
піянаце  свету  смеху  вартыя. 
Трэба  ўлічваць:  баскетбол 
—  адзін  з  самых  папулярных 
відаў  спорту.  Зборная  Бела
русі сустракалася с камандамі 
найбуйнейшых дзяржаў свету 
—  Кітая,  Расіі,  Канады,  Аўс
траліі,  ЗША,  Францыі,  Іспаніі. 
Прычым  прадстаўнікоў  пер
шых трох перамагла.

Тэлерэпартажы  гэтых  мат
чаў трансляваліся ў дзясятках 

краінах  свету.  Таму,  можна 
сказаць,  нашы  спартоўкі  вы
конвалі ролі папулярызатараў 
Беларусі  і  рабілі  гэта  найлеп
шым  чынам.  З  іншага  боку,  у 
нашай  краіне  выбітная  гуль
ня  падначаленых  Буяльскага 
збірала  ля  тэлевізараў  вялі
кую  аўдыторыю,  выклікаючы 
сапраўдны гонар за радзіму.

Такая  высокакваліфікава
ная  і  грамадсказначная  пра
ца павінна добра аплачвацца. 
Тым  больш  што  некаторыя 
спартоўкі  гулялі  з  траўмамі 
ці  не  зусім  здаровымі  (на
прыклад,  ветэран  зборнай 
Таццяна Троіна, якая зза чэм
пяінату  свету  адклала  апера
цыю на плячы).

ПЫТАННЕ РУБАМ
Да  таго  ж  у  Беларусі  вельмі 

сціплая матэрыяльнатэхнічная 
база  гульнявых  відаў  спорту. 
Выключэнне — хакей, любімая 
гульня прэзідэнта Лукашенкі. 

І баскетбол, і валейбол, і ган
дбол,  і  мініфутбол  патрабуюць 
наяўнасці  пэўнай  колькасці 
спарткомплексаў.  У  нас  жа  іх 
можна  пералічыць  па  пальцах. 
Таму на сустрэчы з кіраўніцтвам 
Мінспорту  капітан  зборнай  На
талля  Трафімава  ўжо  не  ўпер
шыню паставіла пытанне рубам: 
калі  для  баскетбалістаў  пабу
дуюць  сучасную  залу?  Міністр 
Алег Качан адказаў: у 2014 годзе.

У той самы час у краіне ад
зін за адным будуюцца даражэ
зныя  лядовыя  палацы  (іх  ужо 
каля 25), якія ў многіх выпадках 
аказваюцца  вельмі  стратнымі. 
Аднак  іх  узвядзенне  працяг
ваецца.  Адзін  з  новых  запла
наваны  ў  Драгічыне  Брэсцкай 
вобласці,  насельніцтва  якога 
складае ўсяго 15 тысяч…

Таму  ўльтыматум  баскет
балістак нацыянальнай каман
ды,  сярод  якіх  ёсць  сапраўд
ныя  зоркі  —  Алена  Леўчанка, 
Настасся  Верамеенка,  Натал
ля Марчанка, Таццяна Троіна, 
зроблены  вельмі  своечасова 
—  амаль  за  два  гады  да  лон
данскай Алімпіяды. 

Атрымаўшы  адкрыты  ліст, 
старшыня  федэрацыі  бас
кетбола  Віктар  Камянкоў  да
ручыў  намеснікам  вывучыць 
сітуацыю,  а  потым  паспраба
ваць дамовіцца з дзяўчатамі.

Ці  здолее  каманда  Буяль
скага  атрымаць  перамогу  ў 
самым складаным супрацьста
янні — з уладамі, спартыўнымі 
і не толькі?

МІХАСЬ МОШЫН

ЦІ ЗДОЛЕЮЦЬ ДЗЯЎЧАТЫ  
БУЯЛЬСКАГА ПЕРАМАГЧЫ ЎЛАДЫ?

“Кожнае лета мы прысвячаем выступам пад сцягамі дружы-
ны, рызыкуючы здароўем і марнуючы час уласных адпачынкаў, 
які маглі б прысвяціць аднаўленню сіл і знаходжанню з сем'ямі, 
не рызыкуючы будучыняй у клубах і не ставячы пад пагрозу дзе-
ючыя кантракты. 

…Аднак гуляць на голым энтузіязме можна год, паўтара, 
два, але ніяк не на сталай падставе... Перш за ўсё гаворка ідзе 
пра базу для правядзення паўнавартасных збораў, а не толь-
кі пра выдзяленне гульнявой залы і паркета для трэніровак. 
Нармальныя ўмовы падрыхтоўкі, на наш погляд, маюць на ўва-
зе наяўнасць прыдатных для выкарыстання распранальняў, 
масажнага кабінета, асобнага кабінета ўрача, трэнерскай 
і трэнажорнай залы з адпаведным абсталяваннем. За гады 
працы зборная не атрымала ў пастаяннае і доўгатэрміновае 
карыстанне якога-кольвек падобнага комплексу...

Часта гульцам патрабуюцца медыцынскія прэпараты, 
аналагаў якіх няма ў Беларусі. Даводзіцца набываць іх за мяжой 
за ўласны кошт. Гэта стварае дадатковыя цяжкасці, калі ўліч-
ваць сціпласць выплат, што маюць месца як падчас чэмпіяна-
ту, так і пасля яго заканчэння. Прэміяльныя прадстаўніцам 
зборных Францыі і Іспаніі па выніках чэмпіянату свету склалі 
дзясяткі тысяч еўра, тады як наша каманда — пры больш 
паспяховым выступе і знакавым для краіны выніку — не была 
і блізка адзначана бонусамі адпаведных памераў.

...Калі сітуацыя і ў далейшым не зменіцца, мы пакідаем за 
сабой права адмовіцца ад удзелу ў бліжэйшых баскетбольных 
топ-турнірах”.

 З АДКРЫТАГА ЛІСТА

ДАСЯГНЕННІ ЖАНОЧАЙ 
ЗБОРНАЙ БЕЛАРУСІ
Чэмпіянат Еуропы2007    3 месца
Алімпійскія гульні2008     6 месца
Чэмпіянат Еуропы2009     4 месца
Чэмпіянат свету2010          4 месца

 ДАРЭЧЫ

Праз два тыдні пасля бліскучага выступлення на чэм-
піянаце свету па баскетболе ў Чэхіі, на якім жаночая 
зборная Беларусі сенсацыйна ўзнялася на чацвёртае 
месца, выбухнуў скандал. Спартоўкі звярнуліся з ад-
крытым лістом да выканкама Беларускай федэрацыі 
баскетбола. 

Жаночая зборная па баскетболе заслужыла большай увагі!

З жыцця рэгіёнаў

Загаловак гэтай нататкі 
ўзяты ў двукоссе, бо 
скапіраваны (ягоны сэнс 
і настрой) з назвы знака-
мітага кінафільма “Жар-
сці па Высоцкім”. 

СУЦЭЛЬНЫЯ ПАРАЛЕЛІ
Памятаеце, дзеянне ў карці

не круціцца вакол абвешчанага 
ў адной з навуковадаследчых 
устаноў  канцэрта  Высоцкага  і 
актыўных, нават вынаходніцкіх 
захадаў  адміністрацыі  ўстано
вы  па  недапушчэнні  гэтага?  “І 
што тут падобнага?” — запыта
ецеся вы.

Найперш, напал жарсцяў. 
Ну,  вось  вам  Магілёў,  зда

валася  б  трывала  і  надзейна 
адданы дзеючаму рэжыму. Тут 
у ідэалагічным сэнсе ўжо даў
ненька,  як  гаворыцца,  і  муха 
не  праляціць.  Магілёўскія 
правабаронцы  назбіралі  цэ
лыя  стосы  адмоў  мясцовай 
улады  на  правядзенне  цал
кам справядлівых (не заўсёды 
палітычных,  дарэчы)  пікетаў, 
не  гаворачы  пра  мітынгішэс
ці.  Тут  у  выбарчыя  камісіі  не 
ўключаны  ні  адзін  з  дэмакра
таў,  якія  б  сведчанні  свайго 
законнага  накіравання  ў  іх 
і  сваёй  прафесійнаграмад
зянскай  падрыхтаванасці  для 
выбарчай  работы  яны  не  па
давалі  б.  Тут  і  самую  праваа
барончую структуру — больш 
за  дзесяцігоддзе  добра  вядо
мую  ў  краіне  і  заслужана  аў
тарытэтную  сярод  грамадзян 
рэгіёна  —  высяляюць  з  офіса 
росчыркам  пяра  камуналь
нага  начальніка  ці  не  самага 
ніжэйшага  ўзроўню.  Тут  мілі
цыя  неаднойчы  затрымлівала 

моладзь толькі за балончыкі ў 
руках, якія па спалучэнні коле
раў  нагадвалі  нацыянальны, 
але  забаронены  сцяг,  і  штур
мам  брала  кватэру  аднаго  з 
жыхароў  абласнога  цэнтра, 
які  неяк  ад  добрага  настрою 
вывесіў на сваім балконе бел
чырвонабелы флаг...

І ГОРАД НЕ РАЗВАЛІЎСЯ
І  раптам  у  самым  цэнтры 

горада ў адну з субот адкрыта 
з’явіліся адразу 6 флагштокаў, 
на  якіх  горда  і  весела  трапя
талі  на  восеньскім  ветрыку, 
здалёк  прыцягваючы  да  сябе 
людскую ўвагу, вялікія белчы
рвонабелыя  палотнішчы.  Аў
тар нататкі сам бачыў людзей, 
якія пазіралі на гэтую карціну 
са слязамі на вачах.

Такім чынам аформілі свае 

6 пікетаў па зборы подпісаў за 
Рыгора  Кастусёва  актывісты 
ягонай  ініцыятыўнай  групы. 
Пікеты  выстраіліся  ў  лінейку 
дакладна  насупраць  будынка 
гарвыканкама  і  захапілі  пэў
ную  частку  тратуара,  праўда, 
шырокага ў гэтым месцы, таму 
мінакам  яны  не  перашкад
жалі.  У  іншыя  часы  для  ама
паўскага  разгону  такой  акцыі 
хапіла б не тое што выхаду на 
тратуар, а нават толькі намеру 
гэта зрабіць.

Сёння  ж,  у  час  выбарчай 
кампаніі, якая яшчэ зойме пару 
месяцаў, можна (у палітычным 
сэнсе) пажыць нармальна, спа
койна,  цывілізавана.  Акрамя 
гэтага,  яшчэ  адно  абрушваец
ца  на  чалавека  —  раптоўная 
здагадка, якую не патлумачыць 
лагічна і не абяззброіць ідэала

гічна,  і  магчымасць  убачыць 
на  свае  вочы  тое,  што  нічога 
страшнага і дрэннага не адбы
лося ні з горадам, ні з людзьмі, 
ні з чынавенствам, ні з міліцы
яй  і  КДБ,  ні  з  офісам  БРСМ,  з 
вокнаў  якога  гэта  было  добра 
бачна.  Не  адбылося  і  не  зда
рылася ад таго, што ў горадзе 
некалькі  гадзін  спакойна  лу
налі,  прывабліваючы  цікаўных 
мінакоў, сапраўдныя нашы на
цыянальныя сцягі.

...Памятаеце,  як  закан
чаецца  той  даўні  фільм  пра 
Высоцкага?  Калі  наяўнаму  на
чальству  не  ўдалося  сарваць 
канцэрт (бо служачыя ўстано
вы  запрацівіліся),  то  выступ
ленне  барда  было  дазволена 
“зверху”.  І  ні  сцены  ўстановы, 
ні горад ад таго не разваліліся.

ВІКТАР ВОЙТ

Вечарам 25 кастрычніка знойдзена цела 
яшчэ аднаго загінулага ў выніку выбуху 
на заводзе «Пінскдрэў-ДСП». 

Як  паведаміў  прэссакратар  Брэсцка
га  абласнога  ўпраўлення  МНС  Сяргей 
Машноў, ратавальнікі знайшлі загінулага 
а шостай гадзіне вечара пад абваленымі 
элементамі сцен будынка. «Гэта мужчына, 
работнік  прадпрыемства.  Іншых  звестак 
пра яго пакуль няма», — дадаў Машноў.

Паводле  ўдакладненых  даных,  на  мо
мант  падпісання  нумара  ў  свет,  у  выніку 
НЗ  загінулі  два  чалавекі,  19  работнікаў 
прадпрыемства шпіталяваны.

Пацярпелыя змешчаны ў Пінскую цэн
тральную бальніцу.

Паводле звестак на 15.00, у гэтай баль
ніцы знаходзілася 18 пацярпелых. З іх 14 
чалавек  знаходзяцца  ў  рэанімацыйным 
аддзяленні  з  апёкамі.  Іх  стан  застаецца 
цяжкім.  Чацвёра  з  пераломамі  рознай 
лакалізацыі  змешчаны  ў  хірургічнае  і 
траўматалагічнае  аддзяленні  бальніцы. 
Іх стан ацэньваўся медыкамі як сярэдняй 
цяжкасці.

Пракуратура  Брэсцкай  вобласці  па 
факце  выбуху  на  заводзе  «Пінскдрэў
ДСП»  25  кастрычніка  завяла  справу  па 
ч.  2  арт.  302  Крымінальнага  кодэкса 
(парушэнне  правіл  вытворчатэхнічнай 
дысцыпліны, правіл бяспекі на выбухова
небяспечных  прадпрыемствах  або  ў  вы

бухованебяспечных  цэхах  альбо  правіл 
бяспекі  пры  выкананні  выбухованебяс
печных  работ).  Падчас  расследавання 
будзе  ўстанаўлівацца  прычына  выбуху, 
якая на гэты час яшчэ не вядома.

Як паведамлялася раней,  інфармацыя 
пра выбух у цэху прадпрыемства паступі
ла ў цэнтр аператыўнага ўпраўлення Пін
скага  гаррайаддзела  па  НЗ  25  кастрыч
ніка  ў  13.08.  Пажар  удалося  ліквідаваць 
у  15.14.  На  тушэнні  было  задзейнічана 
больш за 10 пажарных разлікаў.

Усяго ў цэху, паводле папярэдніх звес
так, знаходзілася 29 чалавек.

ЛАРЫСА ШЫГАНАВА, БЕЛАПАН

ВЫБУХ І ПАЖАР НА «ПІНСКДРЭВЕ»: ЁСЦЬ АХВЯРЫ

 “ЖАРСЦІ ПА БЕЛ-
ЧЫРВОНА-БЕЛЫМ СЦЯГУ”

Магілёў у захапленні ад бел-чырвона-белых сцягоў

Апошняя паласа

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 22:45 28.10.10

Тыраж 299 экзэмпляраў

8 10 370 672 829 35 
на гэты нумар вы можаце адправіць СМС з просьбай  

аформіць падпіску “Тут і цяпер” на свой адрас

падпіска на газету “Тут і цяпер” - БЯСПЛАТНАЯ

Першым пунктам гэтага найвышэй
шага заканадаўчага акта абвяшчалася: 
“Дараваць  насельніцтву  непахісныя 
асновы  грамадзянскай  свабоды  на 
пачатках  сапраўднай  недатыкальнас
ці  асобы,  свабоды  сумлення,  сходаў  і 
саюзаў”.  Гэтыя  словы  дагэтуль  заста
юцца  актуальнымі.  Хоць  бяры  іх  ды 
ўключай  у  тэкст  Канстытуцыі  Рэспуб
лікі Беларусь. Як вядома, у Крыміналь
ным  кодэксе  РБ  і  сёння  існуе  анты
дэмакратычнае  палажэнне,  згодна  з 
якім  забараняецца  дзейнасць  ад  імя 
незарэгістраванай арганізацыі.

Па выхадзе маніфеста ў Расіі адразу 
ўтварыліся  партыі  кадэтаў  (канстыту
цыйных  дэмакратаў),  “акцябрыстаў”  і 
інш. Але гэты суперліберальны на той 
час  дакумент  быў  падпісаны  на  фоне 
ўсерасійскага страйка, а таксама маса
вых яўрэйскіх пагромаў, падчас якіх па 
ўсёй  Расійскай  імперыі  тады  загінулі 
каля 4х тысяч чалавек.

Маніфест,  складзены  тагачасным 
прэм’ерміністрам  Расіі  Вітэ,  пацвяр
джаў  стварэнне  ў  Расійскай  імперыі 
заканадаўчага  органа  —  Думы,  пер
шыя  выбары  ў  якую  адбыліся  ў  студзені 
1906  года.  Як  ні  суцяшаў  Вітэ  цара,  што 
гэта  ўсяго  толькі  тактычная  ўступка  рэ
валюцыянерам,  Мікалай  яму  адказваў: 
“Сяргей  Юр’евіч,  я  ведаю,  што  ствараю 
сабе  страшнага  праціўніка”.  Гэта  былі 
прароцкія  словы.  (Цытую  паводле  арты

кула  А.Левандоўскага  “Дзяржава  расій
ская  ў  рэчышчы  часу”;  “Знание  —  сила”, 
№10.2010.)

Праўда,  пераемнік  Вітэ  на  пасадзе 
прэм’ерміністра  Гарамыкін  ігнараваў 
Думу, як быццам яе і не існавала. Першы 
законапраект, унесены ўрадам на яе раз
гляд, меў адкрыта здзеклівы характар: га

ворка ішла пра заснаванне аранжарэі 
і  пральні  пры  адным  з  расійскіх  уні
версітэтаў.  Але  сэнс  існавання  Думы 
быў  не  ў  тым,  каб  прымаць  законы. 
Гэта  была  законная  пляцоўка  для 
адкрытай  крытыкі  манархіі.  (То  бок 
менавіта месца для дыскусіі.) У склад 
парламента ўвайшлі найбольш рады
кальныя элементы. Калі цар разагнаў 
першую Думу, на яе месца была абра
ная другая — дакладна такая ж.

Прыхільнікі  Леніна,  як  вядома,  і 
маніфест,  і  выбары  ў  Думу  сустрэлі  ў 
штыкі.  (Хоць  сярод  думскіх  дэпута
таў  былі  члены  партыі  РСДРП.)  Яны 
называлі  свабоду  слова,  сумлення, 
сходаў і аб’яднанняў буржуазным пад
манам. Вось калі бальшавікі прыйшлі 
да ўлады праз 12 гадоў, яны паказалі 
рабочым  і  сялянам,  што  такое  сап
раўдная свабода, — гэта права моўч
кі  галадаць  ды  паміраць  пад  кулямі 
РРКА і ЧК.

Калі  мы  сёння  гаворым  пра  тое, 
што  для  Беларусі  лепшым  дзяржаў
ным  ладам  была  б  парламенцкая 
рэспубліка,  не  трэба  забывацца  на 
гісторыю.  У  тым  ліку  і  зусім  блізкую. 
Хто  скажа,  што  нядаўнія  парламенц
кія  выбары  ў  Кыргызстане  былі  не
свабоднымі? Але ж яны не вырашылі 
праблем,  якія  наспелі  ў  грамадстве. 
Аб  чым  гэта  гаворыць?  Аб  тым,  што 
кіргізскі народ павінен вярнуцца на
зад, пад крыло дыктатуры? Не, толь
кі  аб  тым,  што  свабода  —  гэта  яшчэ 
і  найвышэйшая  адказнасць  усяго 

народа. Ніхто зверху — ні цар, ні Бог, ні 
герой  —  не  дасць  людзям  вызвалення, 
калі  яны  самі  гэтага  не  хочуць.  А  калі 
“дарыць” свабоду насельніцтву, дык яна, 
сапраўды, хутка павернецца для ўсіх вя
лікім падманам.

МАКСІМ ПЕШКА

105 гадоў таму, 30 кастрычніка 
1905 года, расійскі імператар 
Мікалай ІІ падпісаў Маніфест 
“Аб удасканальванні дзяржаў-
нага парадку”. Паводле старога 
стылю яго яшчэ называюць 
Маніфестам 17 кастрычніка.

“АБ УДАСКАНАЛЬВАННІ 
  ДЗЯРЖАЎНАГА ПАРАДКУ”


